
Mary kayakbum nawalak nayi kirddimarrk
Luke 2:6-12

6-7 Korro Bethlehem Joseph la Mary ngurndda
kibarrayawani yalbi kuyi kibarrayu. Ngorro
kabarrayunganj korro karlmu buddbe kaddad-
jarrang rneyang.

Yiwanj kirndda bonj karlowang nayi nawalak,
la ngayi Mary kabunburrdjing manburrba, kuyi
ngayingana wurru kaddangunjdje burddubur-
ddub. Ngorro kabunddam kayunganj korro
kaddardam rheyang bibuddbe karlmu buddbe.

8 Kukabonj kuyi rlakamurrng bonjbonj, korro
rlober] yiwanj djirnnga korro yika kirdimarrk
kaburrurnananay karlmu buddbe. .

9 Yiwanj kirnddangorro nayi kanganjkanginj
rlerrk birnungu ngaba God kirnddobonj kaddak-
aburrdjanganj. Ngorro ngaba God karngurnd-
dak wolkanginj korro beddbe kaddadjangan;.
Yiwanj kaddakelbunganj djininj.

10 La nayi kangankanginj rlerrk, kangurndda
bibuddbe, “Kanjuwa nguddukelbungu. Ngayi
ngakarrme kunmak rlerrk birnunguddbe, la nge-
mek kunmak rlerrk bibuddbe kinbaddarleng.



Luke 2:11-12 ii Luke 2:11-12

11-12 Balkime ngayi ngalwurndji kayakbum
nawalak yiwanj niyikirddimarrk korro Beth-
lehem korro bonj yalpi korro David karleng-
minj. Ngunjdjiddaka korrobonj, ngunjdjiddar-
nanj nabok kirnddabonj, kabunburrdjing man-
burrba la kayuwa korro kaddardam rheyang
bibuddbe karlmu buddbe. Yiwanj kuyi ngun-
jdjidarnanj kirnddabonj ngorro ngunjdjiddabur-
rbunj kuyi ngundo rlerrk kundjeng djininj.
Nindda ngorro nayi kanjuddukarrme nuwuddbe
kirddimarrk. Nabuk nayi karndduka, nindda
kirdimarrk nayi kaddangibunj Christ. Kuyi wu-
larrudd, ngaba God kangurndda, ‘Nganyanjrni-
lakwa birnuwuddbe kirddimarrk nayi karnd-
duka birnuwuddbe.’ ”

